
Irati Saizar Tolosa

Mungiako talde bezala aurkez-
ten dute gehienek Belako, baina
Lander Zalakain (Tolosa, 1993)
bateria-jotzaileak argi du laurde-
na behintzat tolosarra dela. Bela-
ko sortu eta zortzi hilabetera
batu zen taldera eta ordutik
hona bizi izan dutena eta biziko
dutena kontatu du.
Nor da Belako?
Belako lau gazte gara, lau lagun,
familia bat den lagun talde bat.
Nik uste erraza dela deskriba-

tzea: Belakok taldeari gustatzen
zaion musika egiten du; beti esa-
ten da post-punka dela, baina ez
da hori bakarrik. Belakok musika
klasikoa entzuten du, baita mu-
sika elektronikoa eta erritmo la-
tinoagoak ere. Hori guztia irabia-
gailu batean sartu eta horixe da
Belako.
Zuek nahi duzuena, horixe da
egiten duzuena. 
Guri gustatzen zaiguna oso ani-
tza da. Askotan galdetzen digute
zer estilotakoak garen. Guk une-
an gustatzen zaiguna egiten

dugu, eta ez ditugu mugak jar-
tzen. Beti koherentea iruditzen
zaigun modu batean egiten ditu-
gu gauzak. 
Uda amaitzean disko berria
aterako duzue. Zer aurkituko
dute zaleek?
Disko berriak Render me numb,
trivial violence izena izango du.
Orain arteko disko guztiak izen
motzagokoak izan dira, eta eus-
karaz. Baina aurten, ingelesez
eta luze jartzea erabaki dugu.
Mezu zuzenago bat eman nahi
genion, ideiak argi geratzea. Be-

rritasuna da zintan ari garela
grabatzen, eta esperientzia guz-
tiz ezberdina da. Normalean di-
gitalean grabatzen da, eta hor
tranpa egin daiteke, jo ez dugun
nota bat aldatu edo bonbo bat
sartu baitaiteke. Orain, ordea,
guztia analogikoa da. Zati guz-
tiak hasieratik bukaerara graba-
tzen dira, eta tartekoa ezin da
editatu, beraz fidelagoa da. En-
tsegu gehiago eskatzen ditu ho-
rrek, grabatu behar duzun zatiak
hoberena izan behar baitu. As-
koz naturalagoa da, aldi berean
organikoagoa edo zikinagoa ere
bai, baina hori bilatzen dugu. Di-
gitalean detaile txiki-txiki ba-
tzuk bakarrik sartuko dizkiogu,
baina, orokorrean organikoa eta
indar handikoa izango da. Musi-
ka aldetik ildo berean jarraitu du:
estilo desberdinak ikusiko dira,
orain arte bezala. Abesti rockero-
ak, elektronikoagoak, dantzaga-
rriagoak, lasaiagoak; erritmoari

dagokionean ere estilo desberdi-
netako abestiak daude. 
Taldea lehen aldiz entsegueta-
rako elkartu zenean inor gu-
txik esperoko zuen honaino
iritsiko zinetenik. 
Ez genuen pentsatzen erdi bide-
ra ere iritsiko ginenik. Taldea en-
tseguetan hasi zenean, ni orain-
dik ez nengoen Belakon. 2011an
elkartu ziren Josu, Cris eta Lore
Mungian, eta zortzi hilabeteren
ondoren batu nintzen. Nire le-
hen kontzertua Gaztea Maketa
Lehiaketako finala izan zen. Pre-
sio handia genuen, eta irabaziz
gero bagenekien BBK Lifen joko
genuela; gauza sinestezina zela
iruditzen zitzaigun. Gaur egun,
hiru aldiz jo dugu jaialdi horre-
tan. Hasieran ondo pasatzeko jo-
tzen genuen, beno, orain ere bai;
baina kontua pixka bat serioagoa
da, ardura handiagoa dugulako. 
Hasi zinetenetik hona zer da
gehien aldatu dena?
Orain Belako familia handiagoa
da. Lehen lau bakarrik ginen tal-
dean eta orain lagun batzuk batu
zaizkigu, ardura handiagoa du-
gunez, lan batzuk besteen esku
utzi behar baitira. Manager bat
daukagu, Sergio Cruzado; Iñigo
Irazoki, soinu teknikaria; eta Jo-
kin Iriarte argi teknikaria. Beste
aldaketa eszenatokiena izan dai-
teke; lehen, tabernetan eta leku
txikietan ematen genituen kon-
tzertuak; orain, jaialdietan iza-
ten dira. Eskaloi batzuk igo ditu-
gu hona iristeko. Baina musika
aldetik eta lan egiteko modu al-
detik ez dugu ezer asko aldatu,
antzeko jarraitzen dugu. 
Gaur egun, taldea goreneko
unean aurkitzen da?
Nire ustez,  askoz gehiago eman
dezakegu. Hori beti. Lehenengo
bi urteetan Euskal Herrian zehar
eman genituen kontzertuak;
gero Espainian zehar hasi ginen
eta guretzat Bartzelonan eta Ma-
driden jotzea sekulakoa zen,
nahiz eta leku txiki-txiki batean
izan. Gero pixka bat gehiago jo-
tzen hasi ginen eta orain atzerri-
ra ateratzea da gure asmoa. Zer-
bait mugitu gara Europan zehar
baina gehiago nahi dugu. Aurten
prestatzen ari garen diskoarekin
kanpora ateratzea da asmoa, eta
irailetik aurrera, bira serio bat
egingo dugu; Mexiko, Errusia eta
Japoniara goaz. Nik uste dut
orain daukagula aukera horreta-
rako, eta gure eskuetan dagoena
egin behar dugu, zaila baita; ez
da soilik joatea, jotzea eta buelta-
tzea. Talde batek ateak irekitzen
eta irekita uzten saiatu behar du,
berriro ere bertara bueltatu ahal
izateko. 
Abestien letra gehienak inge-
lesez egiten dituzue. Euska-

I. SAIZAR

«Unean gustatzen
zaiguna egiten dugu,
mugarik jarri gabe»
LANDER ZALAKAIN
BELAKO TALDEKO KIDEA
Irailetik aurrera entzun ahalko da Belako taldearen disko
berria: ‘Render me numb, trivial violence’. Grabaketa
modua aldatu dute, naturaltasuna bilatu nahian.

rak eskaintzen ez duen zer-
bait gu ingelesak? 
Hizkuntza oso garrantzitsua da
kanpora ateratzeko. Ez zaigu jus-
tua iruditzen berez, eta ez luke
muga bat izan behar. Begira Be-
rri Txarrak taldeak euskararekin
egin duena; ezin da adibide be-
zala ere erabili, egin duena izu-
garria izan delako. Zergatik den
izugarria? Oso-oso zaila delako
euskara hutsean Euskal Herritik
ateratzea; eta ez bakarrik euska-
rarekin, ingelesa ez den edozein
hizkuntzarekin gertatzen da
hori. Guk bi arrazoi nagusigatik
egiten dugu gehienbat ingelesez:
batetik, entzuten dugun musika-
ren %90 ingelesa delako eta mu-
sika egiteko garaian nabaritu
egiten delako, naturalago atera-
tzen zaigulako; bestetik, ingele-
saren formengatik, izan ere,
azentuak nahi bezala jar daitez-
ke, edota hitzen bukaerak silaba-
bakarrak direlako.
Hala ere, kanta batzuk euska-

raz dauzkagu, gure ama hizkun-
tza delako. Kanpora atera eta
euskaraz kantatzea izugarria da;

eta Espainiatik kanpo jendea
euskaraz kantatzen saiatzen
ikustea zer esanik ez. Zaldi Bal-
tza abestiarekin gertatu izan zai-
gu; ez dakite zer ari diren esaten,
baina, agian Google-n begiratu-
ko zuten eta euskara zela iraku-
rriko zuten. Azken finean, guk
hizkuntzari ez diogu halako ga-
rrantzirik ematen, mezu bat
transmititu nahi dugu eta berdin
digu zein hizkuntzatan egiten
dugun. 
Askotan entzun izango du-
zue: «Hain gazteak izateko,
zein ondo jotzen duzuen».
Bai, beti gara Belakoko gazteak.
Une bat iritsi zen edozer egiten
genuela ere, izan disko bat atera
edo kritika bat jaso, beti zegoela
gazte hitza tartean. Hori ikusita,
ematen du gazteak garelako lor-
tu dugula honaino iristea, ez
gauzak ondo egin ditugulako.
Orain, ordea, gutxiago esaten di-
gute. Adibidez, 2016an El ojo cri-
tico saria irabazi genuen, ez zen
talde berri edo gazteei bideratu-
takoa; musika modernodun
proiektu batengatik izan zen.
Hortik aurrera pentsatu izan

Disko berria askoz
naturalagoa izango da,
eta organikoagoa edo
zikinagoa ere bai

Zintan ari gara
grabatzen,
esperientzia
ezberdina da, guztiz
analogikoa baita

dugu ez gaituztela gehiago kriti-
katuko gaztetasunagatik. 
Taldea mungiarra da baina
Tolosarretik ere izango du
zerbait.
Nik beti esaten dut %25a tolosa-
rra dela. Beste hiru taldekideak
Athleticekoak dira eta ni Reale-
koa; pikea edukitzen dugu beti,
giputxi eta horrelakoak ere dei-
tzen dizkidate. Baina ondo mol-
datzen naiz bestela. Oraindik ez
daukat gidabaimenik eta lehen
urteetan amak eramaten nin-
duen Mungiara. Gaur egun, Do-
nostiatik Loiura autobusez joa-
ten naiz, taldekoren bat bila etor-
tzen zait eta gero, beharrezkoa
balitz taldekideren baten etxean
geratzen naiz lotan. 
Nola egiten dituzue abesti be-
rriak?
Abesti bakoitza leku ezberdin
batetik dator. Normalena da
Josu gitarra jotzaileak ideiaren
bat ekartzea, mahai gainean jarri
eta horrekin bueltaka hastea.
Denen artean jotzen hasten gara,
batzuetan mugikorrarekin ere
grabatzen dugu, ondoren en-
tzun eta hobetu ahal izateko. Ba-
koitzak bere instrumentuarekin
ideiak ematen ditugu. Letrak be-
rriz, Cris abeslariak egiten ditu.
Bestelako erabakietan ere talde-
ko guztiok hartzen dugu parte;
adibidez, diskoan zein abesti sar-
tu erabakitzerakoan. Disko be-
rrian erritmo reggaetoia duen
abesti bat daukagu eta hor gabil-
tza non sartu ez dakigula, abes-
tien ordena garrantzitsua baita.
Zein izan da zure musika ibil-
bidea?
Txiki-txikitatik datorkit musika
zaletasuna. Aitak rocka, psiko-
delikoa, garajea eta post-punka
jartzen zizkidan; amak berriz,
musika klasikoa, Euskadiko or-
kestrako biolinista baita. Badakit
horrek asko eragin duela. Ama-
ren influentziagatik Tolosako
Musika Eskolan hasi nintzen:
pianoan, solfeoan eta koroan.
Baina ez zitzaidan batere gusta-
tzen eta bost urteren ondoren
uztea erabaki nuen. Behin lagun
batzuekin Madrilen nengoela
bateria bat ikusi nuen eta hori jo
nahi nuela konturatu nintzen. Bi
hilabetez bateriako eskoletara
joan nintzen, eta gero nire kabuz
bateria elektroniko batekin etxe-
an hasi nintzen. Madrilgo lagun
horiekin talde moduko bat ere
sortu genuen, eta gero, Tolosako
lagun batzuekin hasi nintzen
Amarozko lokal batean; orduan
erosi nuen nire lehen bateria.
Handik gutxira, lagun baten bi-
tartez Belakotik deitu ninduten.
Arratsalde batean haiekin elkar-
tu nintzen; lehen egunean sortu
zen feeling-a eta geroztik hortxe. 

Aurten ere bi
ikerketa proiektu
sarituko dituzte
Jon Miranda Amasa-Villabona

EHUko Mikel Laboa Katedrak
eta Mintzola Ahozko Lantegiak
bi ikerketa proiektu sari esleitu-
ko dituzte, geroko tesiak bultza-
tzeko helburuarekin eta ikertzai-
le gazteei edota hasiberriei bul-
tzada emateko asmoz. Ikergai
nagusia bertsolaritza duten
proiektuak gauzatzeko banatu-
ko dituzte 2.000 euroko bi diru
laguntza.

Eskaerak aurkezteko informa-
zioa Mintzola eta Mikel Laboa
katedrako webguneetan izango
dute interesatuek eta eskaerak
aurkezteko azken eguna urria-
ren 15a izango da. Handik hila-
bete batera argitaratuko dute
ebazpena.
Oihana Iguarani esleitu zioten

pasa den urtean ikerketa proiek-
tu horietako bat, agenda settin-
gakbertsolaritzaren diskurtsoan
duen eragina ikertzeko.

Hondakinekin
arduratsu
jokatzeko deia
zabaldu du
udalak  

Jon Miranda Alkiza

Hondakinak sailkatu eta edu-
kiontzietan uzteko eskaera luza-
tu du Alkizako Udalak eta aur-
tengo hondakinen tasaren ingu-
ruko argibideak eman ditu.
Behin eta berriro poltsak eta

beste eratako hainbat hondakin
lurrean botata atzeman dituzte
Alkizan eta edukiontziak gainez-
ka. Udalak jakinarazi duenez,
«Mankomunitateak eta zerbitzu
publikoak, dagokion ontzian
edo lekuan dagoena jasotzeko
ardura du, ez ordea kanpoan
utzitakoak». Horregatik herrita-
rrei arduratsu izateko deia luza-
tu diete.
Bestalde, alkizarrek aurten or-

daindu duten hondakinen tasa,
duela hiru urtekoaren (2014) an-
tzekoa da eta udalak jakinarazi
duenez horren arrazoiak Kon-
tsortzioak (GHK) zabortegian
botatzen den hondakinaren kos-
tua garestitu izana eta errefusa
murriztu ez izana dira».

Bihar ekingo
diete Bizkaia
kalea
egokitzeko
obrei  

Erredakzioa Tolosa

Apirilean ekin zion udalak Bide-
bieta eta Bizkaia kaleko berrur-
banizazio obren bigarren faseari.
Bada, bihar ekingo diete Bizkaia
kaleko lanei. Atarietara iristeko
eremuetan espaloiaren zabalera
handituko dute, eta horretarako
ibilgailuentzako ordezko igaro-
bidea egingo dute. Galtzadaren
zabalera 2,75 metrokoa eta 1,8
metroko aparkatzeko ilararekin,
2 metro zabalera eskailerak dau-
den lekuetan eta 3,2 metrokoa
gainerakoetan geratuko da.

EDUKIONTZIAK KISKALITA
Igande goizaldean Amezketako Ugarte auzoko edukiontziak
kiskalita agertu ziren. Ertzaintzak TOLOSALDEKOATARIAri jaki-
narazi dionez, 02:30ak zirenean jaso zuen sua zegoenaren
deia, eta suhiltzaileak joan ziren itzaltzera. Ez dute frogarik
aurkitu sua nahita eragindakoa edo nahi gabe piztu den jaki-
teko. Atzo goizean edukiontzi berriak jarri zituzten. N.R.D.A.



II. GAZTEEN EGUNA, IRURAN
Irurako gazteek Gazte Eguna egin zuten larunbatean biga-
rren aldiz. Arratsaldean, euren arteko jokoak egin zituzten;
ondoren, poteo musikatua egin zuten eta gazteen afaria egin
zuten eguna bukatzeko. REBECA CALVO

04 TOLOSALDEA GIZARTEA 107.6 fm  • www.ataria.eus 
ASTEARTEA, 2017ko uztailaren 25a

Izokinkumeak ibaian

Gipuzkoako Foru
Aldundiak 2.000
izokinkume askatu ditu
Oria ibaian 

Erredakzioa Tolosa

Gipuzkoako Foru Aldundiak,
Tolosako Udalarekin elkarlane-
an, 2.000 izokinkume askatu zi-
tuen larunbat goizean Oria
ibaian, Santa Maria parrokia in-
guruan. Kanpainaren helburua
izokinak berreskuratzea da; izan
ere, 1940. urte inguruan, Hego
Euskal Herriko ibaietan  –Bida-
soan izan ezik– erabat desagertu
ziren arrain horiek, industriali-
zazioaren ondorioz sortutako
kutsadura dela eta.
Larunbatean askatutako ku-

meek urtebete igaroko dute
ibaian. Udaberrian, Ipar Atlanti-
koko itsasorantz joango dira.
Hiru urte barru, izokin horiek
Orian gora ikustea espero du Pa-

txi Amantegi Tolosako Inguru-
men zinegotziak. 

KUTSADURAREN ONDORIOZ,
DESAGERTUTA
1940. urtean erabat desagertu zi-
ren izokinak Hego Euskal Herri-
ko ibaietan –Bidasoan izan
ezik–. XX. mendearen erdialdera
arte izokinak ikustea arrunta
omen zen, baina ia desagertu
egin ziren industrializazioaren
ondorioz sortutako kutsadura-
rengatik.

Gaur egun, presa artifizialak
eta migrazioa dira euren etsai
nagusiak. Oria ibaian gora egin
eta Tolosaraino iristeko oztopo
nagusia Irurako presako arrain
eskaileraren funtzionaltasun
kaskarra da, Foru Aldundiaren
arabera. Adierazi dutenez, azken
urteetan eraikitako presa artifi-
zialak desegiten ari dira. 2016.
urtean Adunako La Salvadorako
presa ireki izanari esker, espe-
ziea Iruraraino igo dela egiaztatu
ahal izan du Foru Aldundiak.

Haurrak ere gerturatu ziren izokinkumeak askatzera. REBEKA CALVO

SUSTRAIAK MANTENTZEN
Gipuzkoako Booloo senegaldarren taldeak pintxo potea es-
kaini zuen larunbatean Tolosan. Jakiez gain, beren herrial-
deko dantzak eta musika ere eskaini zituzten. «Gure helbu-
rua hemengoaz askatasunez disfrutatu ahal izatea da, gure
sustraiak eta kultura ahaztu gabe», adierazi dute. REBEKA CALVO

Zazpi festa egun aurretik
Amasa-Villabonako Odol Emaileen elkarteak jaurti du Villabonako Santio jaietako

txupinazoa; gaur kros herrikoia eta soka dantza izango dira, besteak beste

Ane Urkola Villabona

Lehertu dira Villabonako Santio
festak. Atzo arratsaldean jaurti
zuen txupinazoa Amasa-Villa-
bonako Odol Emaileen elkarte-
ak. Lehenago, ordea, Frontenis
eta Eskuz Binaka txapelketa he-
rrikoieko finalak jokatu zituzten.
Frontenisean, Mikel Otañok
Xabi Agirrezabalaren aurka joka-
tu zuen; Otañok irabazi zuen 22-
19.  Eskuz binaka, berriz, Jon Zu-
beldia eta Unai Etxeberria lehia-
tu ziren Beñat Karrera eta Kepa
Nazabalen kontra. Karrerak eta
Nazabalek irabazi zuten partida,
22-17.
Final horien ondoren ailegatu

zen txupinazoaren txanda.
18:00ak jotzerako,  plazako ohol-
tzaren gainean zeuden Villabo-
nako Odol Emaileen elkarteko
kideak. Aterkiz betetako plaza
zuten aurrean, euriak ez bai-
tzuen atsedenaldirik eman. Gaz-
teei odola emateko eskaera egin
zieten, herritar guztien ardura
dela azpimarratuz. Txupinazoa

lehertzearekin batera, txaranga
eta dultzain doinuak hasi ziren.
Onddo Gazte Asanbladako kide-
ek ere beren txupinazo propioa
bota zuten gaztetxearen atarian;
txanpain botila irekita ekin zie-
ten festei. 
Herri afaria egin zuten Txer-

mingo ikastolaren azpialdean.
Ondoren, danborrada egin zuten
Onddo Gazte Asanbladak anto-
latuta eta 100 pertsona inguruk
hartu zuten parte bertan. Gaue-
an kontzertuen txanda izan zen;
erromeri doinuak izan ziren pla-
zan, eta gaztetxean Estarlus eta
Odolaren Mintzoa taldeek jo zu-
ten.
Gaur Santio Eguna da. Goize-

an, haur eta helduen krosa izan-
go da eta eguerdian Soka Dantza
egingo dute, besteak beste. 

ERASORIK GABEKO FESTAK
Villabonako Udalak Santio jaien
xehetasunak emateko prentsau-
rrekoa eskaini zuen ostiralean.
Maite Izagirre alkateak adierazi
zuen iaz abiarazitako kontzien-

Amasa-Villabonako Odol Emaileen elkarteak jaurti zuen txupinazoa. ANE URKOLA

tziazio eta prebentzio lanekin ja-
rraituko dutela. Alde batetik Ez
da ez leloa daramaten zapi ber-
deak atera ditu udalak. Bestalde,
Beldur Barik leloa jartzen duten
edalontzi berrerabilgarriak atera
dituzte Txosna Batzordearekin
adostuta. Era berean, Udaltzain-
goarekin eta Ertzaintzarekin el-
karlanean erasotuak sentitzen
diren emakumeek nora jo deza-
keten ere azaldu dute aurtengo
jai egitarauan.

HONDAKIN BILKETA
Festek irauten duten bitartean,
lokal komertzialen hondakinen
bilketa honakoa izango da: San-
tio eguneko kartoi bilketa uztai-
laren 26an egingo da, 10:00etan
hasita. Errefusaren bilketa uztai-
laren 27an, uztailaren 29an eta
abuztuaren 1ean egingo da. Bez-
peran utzi beharko da edukion-
tzia lokalaren atarian.

TRAFIKOAREN
ANTOLAKETA
SANTIOETAN

Villabonako jaietan Kale Berria itxi-
ta egongo da zenbait egunetan; uz-
tailaren 29an 17:00etatik
00:00etara eta Santio Egunean,
San Inazio Bezperan eta San Inazio
Egunean itxita egongo da egun
guztian.  Santa Ana Egunean
05:00etatik 12:00etara zabalduko
dute, uztailaren 27an 00:00etatik
05:00etara, uztailaren 28an

11:00etatik 00:00etara eta uztaila-
ren 29an, 17:00etatik aurrera. Kale
hori mozten den egun eta ordue-
tan, Donostiara doan autobusa Ola-
ederra kiroldegian geldituko da eta
Tolosara doazen autobusen gelto-
kiak Txermingo biribilgunean eta
Arroako paradan izango dira.

Kale Nagusia zama lanetarako
irekiko dute egunero 06:00etan,
Santio egunean, San Inazio bezpe-
ran eta San Inazio egunean izan
ezik. 11:00ak arte egongo da irekita
uztailaren 28an eta 29an, 12:00ak
arte uztailaren 26an eta 15:00ak
arte uztailaren 24an eta 27an. 



Unai Iribar eta Ane Iriarte
lehentasunen jokoan 
Erorikoak eroriko, eskualdeko bi txirrindulariek emaitza bikainak
ekarri dituzte Portugalen jokatu berri den Europako pista txapelketatik 

Erredakzioa 

Beti esan izan da kirol gogorra
dela txirrindularitza. Are gehia-
go, geurea bezalako herrialde
heze batean, kirolariek ezin du-

telako egunero nahi bezala en-
trenatu. Horixe izaten da gehie-
nentzat pistan entrenatzen has-
teko arrazoi nagusia. 
Hala ere, eta askorentzat le-

hentasunezkoa izan ez arren, es-

kualdeko txirrindulariak maila
onean dabiltza pistan azkenal-
dian. Hain zuzen, bukatu berri
den Europako pistako txirrindu-
laritza txapelketan lehiatu dira
Ane Iriarte (Amasa-Villabona)

eta Unai Iribar (Ibarra), hurrenez
hurren 23 urtez azpikoen eta ju-
niorren kategorietan. Eta ez di-
tuzte emaitza txarrak ekarri
etxera.
Iribarrek sorpresa eman zuen

Ane Iriarte billabonatarra eta Unai Iribar ibartarra Portugalen, asteburuan, Europako pista txapelketan. ATARIA

Beteranoak, prest

Lauburu KE Komunitatea

Lauburu KE Ibarrak, lantaldeko
jokalari beteranoenei berrituta,
bere bizkar hezurreko zatirik
handienaren jarraipena ziurtatu
du. Honela, Aitzol, Garmen eta
Joseba morez jantziko dira berri-

ro datorren denboraldian. Aitzol
ibartarren kapitainaren kasuan,
17-18ko denboraldia Ibarrako le-
henengo taldean egiten duen hi-
rugarrena jarraian izango da,
klubarekin guztira, zortzi denbo-
raldi pilatu dituelarik. 
Garmenek berriz, iritsi berria

Lauburu KE Ibarrak taldearen bizkar
hezurraren jarraipena ziurtatu du

lehen proba egunean, eta bron-
tzezko domina leporatu zuen
kanporaketa proban. Ostiralean
berriz, erorikoa izan zuen goize-
an goiz, eta Omnium probako
lasterketa guztiak bukatu bazi-
tuen ere, ezin izan zuen hamar
onenen artean sartu. Azkenik,
igandean, bederatzigarren pos-
tua erdietsi zuen Madison pro-
ban, Xabier Mikel Azparren do-
nostiarrarekin batera.
Iriarte dagoeneko beteranoa

da Europako txapelketetan, eta
esperientzia horrek ematen
duen ezagutzarekin, hiru aldiz
lortu du kontinenteko hamar
onenen artean sartzea: asteazke-
neko Scratch proban bederatzi-
garren sailkatu zen, ostiraleko
puntuaketa proban bosgarren
postua erdietsi zuen, eta igande-
ko Madison proban, erori arren,
zazpigarren gelditu zen Ziortza
Isasi elorrioarrarekin batera.
Erorikoak eroriko, lortutako

emaitzekin gustura itzuli dira
biak etxera: «Hor dauden kirola-
rietako asko urte osoan entrena-
tzen dute pistan eta pistarako.
Sekulako maila dute, eta errit-
moari eusteko nahiko lan izaten
dugu askotan. Horregatik, gus-
tura egoteko modukoa da lortu
duguna».

AURRERA BEGIRA
Ane Iriarte errepidean zentratu-
ko da berriz hemendik aurrera.
Duela gutxi TOLOSALDEKO ATA-
RIAn bertan esan zuenez, «aurten
prestaketa pixka bat aldatu egin
dugu. Orain arte pista gehiago
sartu izan dut, baina aurten era-
baki genuen errepidea erabiltzea
pista prestatzeko». Sistema be-
rriarekin emaitza onak lortu ditu
denbora gutxian, eta bide bere-
tik jarraitzeko asmoa du.
Unai Iribarrek, berriz, uda lu-

zea du oraindik. Datorren abuz-
tuaren 2tik 6ra bitartean Dani-
markan jokatuko du Europako
Errepideko Txapelketa, eta Ita-
liara joango da gero, hilaren
23tik 27ra, Munduko Pistako
Txapelketan parte hartzera.

balitz bezalako ilusioarekin hasi-
ko du denboraldia, izan ere, joka-
lari nekaezin honek aurreko
denboraldiaren gehiengoa galdu
behar izan zuen soleoan izanda-
ko ustekabeko lesio batengatik.
Josebaren kasuan, atezaina

bajan dago eskumuturrean duen
lesio baten ondorioz. Abendura
arte gutxienez pistatik urrun
egongo da, baina elkartetik ate-
zain paregabea erabat osaturik
itzultzea espero dute, ibartarre-
kin bere hamaikagarren denbo-
raldia osatzeko. 



Altuna III.a eta bere
taldea, finalerdietan
Amezketan Joxean Tolosa Txapelketa jokatzen ari
diren bitartean, Altuna III.a Bizkaia Torneoan ari da 

Asier Imaz 

Bizkaia Torneoko finala nortzuk
jokatuko duten jakiteko finalerdi
bat bakarrik geratzen da erabaki-
tzeko. Jokin Altuna eta Gorbeia
taldeko bere kideak partida ho-
rietan egongo dira: Jon Jaunare-
na, Beñat Rezusta eta Julen Re-
tegi. Hauen aurkariak Sollube
taldeko pilotariak izango dira:
Dario, Mendizabal II.a, Irribarria
eta Irusta. Torneoko bigarren fi-
nalerdi hori igandean jokatuko
da Zeanurin, 17:00etatik aurrera.
Aurrena, lau t’erdian neurtuko
dituzte indarrak Jaunarenak eta

Altuna III.a bakarrik geratzen da. J.M.

Berazubiko pilotalekuaren 50. urteurrenean pala txapelketaren 49. edizioa jokatu da. Hirugarren eta laugarren posturako
partidek ondorengo emaitzak utzi zituzten ostiralean: Maitane-Emeren 14/Ihintza-Ibane 22 eta Luixa-Luluaga 28/Agirre-Via-
na  30. Ondoren jokatu ziren finalak. Emakumeetan Irune-Itziar nagusitu zitzaizkien Agirre-Rodasi, 22-19ko emaitzarekin.
Mutiletan, txapeldunak Aroztegi-Berebide izan ziren, Zabala-Gereñuri 30-25 irabazita. ATARIA

Mendizabal III.ak. Ondoren, bi-
naka Altuna III-Rezusta irtengo
dira kantxara, Irribarria-Irusta-
ren aurka lehiatzera. Azkenik,
kantxa osoan, Retegik eta Dariok
jokatuko dute finalerdiko hiru-
garren puntua. Bi irabazten di-
tuen taldea finalean egongo da.
Bertan Anbotokoak daude zain:
Bakaikoa, Bengoetxea VI, Albisu
eta Victor.  

GANEKOGORTA VS. GORBEIA
Larunbatean jokatu zuen Bara-
kaldon Altuna III.aren taldeak.
Lau t’erdian, Jon Jaunarenak
erakustaldia eskaini zuen Elor-

BERAZUBIKO PALA TXAPELKETAKO FINALAK

Donostia
Klasikoaren
eragina 
Erredakzioa Alkiza

Uztailaren 29an Donostia Klasi-
koa txirrindulari lasterketa es-
kualdetik igaroko da. Errepidean
sortu daitezkeen eragozpenak
ahal den neurrian gutxitzeko as-
moz, Alkizako Udalak lasterke-
taren ordutegiaren berri eman
du. Anoetatik Asteasurako no-
ranzkoan 13:30 - 14:00ak ingu-
ruan pasako da herrigunetik.
Udalak jakinarazi duenez, ordu
erdi lehenago errepidea itxi egi-
ten dute Donostia Klasikoaren
antolatzaileek.

JOXEAN TOLOSA TXAPELKETA, EMAITZAK

Ostirala
Kadeteak
Altuna 9
Garmendia 18
Gazteak
Oiarbide 18
Beñat 
Ruiz de Larramendi 5
Ander Ruiz de Larramendi 3
Mata 18

Larunbata
Kadeteak
Oskoz 18
Salaberri 1
Gazteak
Iriarte 11
Uribe 18
Nagusiak
Irazustabarrena 6
Zubiria 18

diren aurka. 0-1 hasi zen galtzen
leitzarra, baina ondoren, ja-
rraian 18 tanto egin zituen, 18-1
irabaziz kanporaketako lehen
partida. Puntua, Gorbeiara. On-
doren, binakakoan, Altuna III-
Rezusta erraz nagusitu ziren.
Markagailuan zuloa azkar zabal-
du zuten, eta aurkarien erreak-
zioa etorri zen arren, 22ra erraz-
tasunez iritsi ziren. Bigarren
puntu honekin Gorbeia finaler-
dietan zen, baina oraindik azken
partida geratzen zen. Julen Rete-
gik Erik Jakaren aurka kantxa
osoan jokatu zuen. Lizartzarrak
Ezkurdia ordezkatu zuen, eta 18-

11 irabazi zion nafarrari. Hala eta
guztiz ere, kanporaketa erabaki-
rik zegoen.

ARTOLA ETA PEÑA II.A
Txapelketa berezi eta berritzaile
honetan Iñaki Artola alegiarrak
eta Peña II.a tolosarrak ere joka-
tu dute; baina bere taldea fina-
lerdietatik kanpo geratu zen An-
botokoen aurka galdu ondoren.
Artolak tanto bakarrez galdu
zuen lau t’erdian Victor-en aur-
kakoa: 18-17. Binaka, Olaizola II-
Imazek 13-22 irabazi zien Bengo-
etxea VI-Albisuri. Partida eraba-
kigarrian, Bakaikoak Jon Ander

Peñari irabazi zion buruz-buru-
koan: 18-15. 
Bizkaia Torneoaren finala

abuztuaren 22an jokatuko da Bil-
bon. 



ASTEARTEA 25
AGENDA

Deialdiak

Amasa-Villabona.Santio jaiak:
09:00. Diana, Loatzo Musika Esko-
lako Txistu Taldeak alaituta. 10:30. 
XXXVII. Herri Krosa haurrentzat,
Zunbeltz elkartearen eskutik, Altzin
plazatik. 10:30.Korporazioaren bisi-
ta Santiago egoitzara. 11:00. XXXVII.
Herri Krosa helduentzat, Zunbeltz
elkartearen eskutik, Altzin plazatik.
12:30. Buruhandi, ipotx eta erral-
doien kalejira, Jeronimo Dultzaina
Taldeak alaituta. 12:45. Sari banake-
ta: Atari Bizi lehiaketa, Erreboteko
plazan. 13:00. Soka dantza, Oinkari
Dantza Taldearen eskutik, Errebo-
teko plazan. (Eguraldi txarra eginez
gero: Bearzana frontoian). 18:00.
Sokamuturra, Erreboteko plazan,
Jeronimo Dultzaina Taldeak alaituta.
19:45. Perkusio emanaldi ibiltaria,
Erreboteko plazatik abiatuta. Zo-
zongo taldea: Kolpez Blai. 22:00.
Oinkari Dantza Eskolaren emanaldia,
Olaederra kiroldegian. 00:00. Dan-
tzaldia, Zirkinik Bez taldearen esku-
tik, Erreboteko plazan.
Alkiza.Lamiaren Zubiamusika kon-
tzertua. Susana Cencillo (akorde-
oia), Nekane Mendizabal (dantza)
eta Koldobika Jauregi (irudi grafikoa).
Iluntze aldera, musika eta dantza uz-
tartuko dituen ikuskizuna, ikus-en-
tzunezko proiekzio eta grafika efi-
mero batek lagundurik.
Tolosa.Barriga Verde - Feriaz feria,
erakusketa. Galiziako txotxongilo-
tradizioari omenaldi xumea. Ordute-
gia: 11:00-13:00 eta 16:00-19:00.
Tolosa.Blok Arte Eskolako ikasleek
ikasturtean zehar egin duten lanen

hautaketa bat eginda jarri dute era-
kusketa. Ordutegia: 11:00-13:00 /
16:00-19:00.  
Tolosa.Bisita gidatu teatralizatuak
uztailean zehar, Topic zentroan. Au-
rretiko erreserbarekin: 943 65 04 14
telefono zenbakian edo cit@cittolo-
sa.com helbidean.

ATARIA IRRATIA
Egun osoan.Euskal musikaren au-
keraketa.

28 KANALA
13:30.Gaurkoan Tolosaldetik.
17:30.Gaurkoan Tolosaldetik.
18:30. Ikusi Irratia.
20:00. Jazzber.
21:30. Gaurkoan Tolosaldetik.
22:00. Plazako aulkitik. Tolosa
23:30. Gaurkoan Tolosaldetik.

FARMAZIAK

Gaur

IBARRA.Egunekoa.Mugica, M. E.
Euskal Herria, 3. Tlf.: 943 67 09 15.
Gauekoa.Morant, R. Zabalarretako
lorategiak, 1. Tlf.: 943 67 38 49.

TOLOSALDEKOATARIAk ez du bere gain
hartzen egunkarian adierazitako
esanen eta iritzien erantzukizunik.

AZKEN SASKIAREN BANAKETA
Ataria Irratiko Pasahitzasaioko lehiaketako azken saria eskuratu du Arantxa Urkola entzule
tolosarrak. Azokako produktuekin osaturiko saskia iragan larunbatean jaso zuen azokan
bertan, ekoizleen laguntzarekin. Irratiko entzule eta parte hartzaile izateak saria du, eta ho-
rrela izaten jarraituko du denboraldi berrian ere. Iraila erdialdean itzuliko da denboraldi be-
rria, ohiko eduki eta berriekin, eta bitartean euskal musika zabalduko du uhinetan. REBEKA CALVO

ZORION
AGURRAK
Urtebetzeak, urrezko ezteiak,
ezkontzak, jaioberriak...

Argazkia bi egun lehenago ekarri mesedez

